ӘДІСТЕМЕЛІК ҰСЫНЫСТАР
ЭССЕ жазуға қойылатын  талаптар: жеке көзқарастың көрінісі; фактілі дәлелдер (аргументтер);  теоретикалық негіздеме; терминдерді қолдану;  цитаталарды келтіру; әртүрлі көзқарастарды мысалға алу;  логикалық заңдылықтың сақталынуы; салыстыру және қорытындылау әдістерін қолдану; сауаттылық (пункт., орфогр.); юмор, сарказм; қолданылатын  ғылыми еңбектерге сілтеме жасау. Эссенің жазылу құрылымы: Кіріспе. Тақырыптың негізгі мәні мен негіздемесі тезис түрінде көрсетіледі; тақырыпты дамыту: тақырыпқа сәйкес бар біліміңізбен: теория, фактілер, идея, ақпараттар, паралелдеу, аналогия, ассоцация, теңеу, сұрақтар қою, т.б. қолданып, дәлелдейсіз.
Шығарма жазуға қойылатын талаптар: студенттердің тілдік және әдебиеттік білімдері мен өзінің таным, түйсік, көзқарасының тәжірибелеріне сүйене отырып өз ойын жүйелі, әдеби тіл қалыбында бере білуге машықтандыратын жазбаша тәжірибелік жұмыстың бірі. 
Шығармадан студенттің тілдік мәдениеті, сөздік қоры, теориялық білімі, әдеби ұғым - түсінігі, жазуға икемі мен ойлау деңгейі байқалады.
Студенттің тұлға ретінде өзін көрсете алуының белгісі, дағдылы жұмыстың көрінісі. 
Рефера́тқа қойылатын талаптар:  белгіленген тақырыпқа сәйкес бір немесе бірнеше дерек  көздерінен жинақталған мәліметтер бойынша дайындаып, ғылыми жұмыстың мазмұнына сәйкес  баяндама, хабарлама т.б. түрінде болады.
Баяндама дайындауға қойылатын талаптар: нақты мәселе бойынша,жан-жақты ақпаратқа және ғылыми талдауларға, тәжірибе қорытындыларына негізделіп дайындалады.
Мақала жазуға қойылатын талаптар:  дұрыс тақырып; қызықты кіріспе; тақырыптан ауытқымау керек. Тақырып қызықты, анық және ақпараттық болу керек. Мақаланың басында негізгі мәнін жеткізе отырып, осы арқылы қызығушылықты тудырып, оқырманды мақаланың соңына дейін ұстап тұру.


